
PROGRAMI  MËSIMOR I LËNDËS 

 

GJUHË DHE LETËRSI LATINE 

 
Ngarkesa:  6 kredite;  60 orë mësimore; 30 leksione / 30 seminare 

Tipologjia e lëndës: C 

Viti akademik/Semestri kur zhvillohet: Viti I , Semestri II 

Lloji i lëndës: Lëndë e detyrueshme 

Programi i studimit: Bachelor në Italianistikë 

                                    Profili: Gjuhë, letërsi dhe qytetërim italian 

                                    Profili: Gjuha dhe kultura italiane në perspektivën evropiane 

Kodi i etikës: Kodi i etikës i Ut-së (nenet 4,6,7,9) 

 

PËRSHKRIMI I LËNDËS: 

Objektivat e përgjithshme :T’u ofrojë studentëve njohuri bazë mbi gjuhën latine, historinë dhe zhvillimin 

e saj, si dhe rolin e saj në qytetërimin dhe kulturën evropiane.Të zhvillojë një kompetencë gjuhësore bazë 

në gjuhën latine, duke përfshirë njohuritë gramatikore dhe leksikore.Të aftësojë studentët për të kuptuar 

dhe analizuar struktura të thjeshta gjuhësore latine në kontekste të ndryshme.Të zhvillojë aftësinë për 

lexim, analizë dhe përkthim të teksteve të thjeshta latine, duke krijuar një bazë leksikore të dobishme për 

studimet e gjuhëve të huaja. 

Objektivat specifike 

-Të njohë studentët me autorët e parë latinë dhe me elemente të rëndësishme të kulturës dhe qytetërimit 

romak. 

-Të përvetësojë rregullat themelore të gramatikës latine, duke përfshirë lakimin e emrave dhe mbiemrave, 

zgjedhimin e foljeve dhe përdorimin e parafjalëve. 

-Të zhvillojë aftësinë e studentëve për të analizuar strukturën gramatikore të fjalive dhe për të identifikuar 

funksionet e fjalëve në kontekst. 

-Të pasurojë fjalorin bazë latin përmes leximit, ushtrimeve dhe përkthimit të teksteve që lidhen me 

historinë, kulturën dhe jetën e Romës së lashtë. 

 Rezultatet e pritshme të të nxënit: Në përfundim të lëndës, studenti do të jetë në gjendje: 

-Të lexojë dhe shqiptojë saktë fjalë dhe tekste të thjeshta në gjuhën latine dhe të njohë fjalorin bazë të 

trajtuar gjatë kursit. 

-Të identifikojë dhe analizojë kategoritë kryesore gramatikore dhe strukturën e fjalive latine. 

-Të përkthejë tekste dhe fjali të thjeshta latine në shqip, duke përdorur në mënyrë të përshtatshme 

njohuritë gramatikore dhe fjalorin. 

-Të lidhë njohuritë e gjuhës latine me gjuhën italiane dhe gjuhët e tjera romane, si dhe të kuptojë ndikimin 

e latinishtes në leksikun dhe kulturën evropiane. 

 


